
Samhandlingsavvik 
Irene Barmen Hoel held orientering i møte. 
Deretter sak til drøfting kring vidare arbeid med samhandlingsavvik. 

Oppsummering:

Det vart i 2013 oppretta ei arbeidsgruppe på tvers av helseføretak og kommunar for å sikre felles arbeid med samhandlingsavvik. Rapport og felles retningliner vart ferdigsstilt i april 2014. 
Det har sidan den gong skjedd endring i arbeidsgruppa for arbeidet, og det er behov for status og plan for vidare arbeid. Vidare er det trong for diskusjonar kring kva som er viktig at vi tek fatt i framover, og i kva grad vi kan skape læring og endring kring dei avvika som kjem.  

Faktaopplysningar:

Felles ordning for registrering og oppfølging av avvik og uønska hendingar som gjeld samhandling. 

Formelt utgangspunkt: Rammeavtalen mellom Helse Førde og kommunane, pkt 9, inneheld føresegner om felles ordning for rapportering og oppfølgjing av meldingar om avvik og uønska hendingar som gjeld samhandling:

«For å tilretteleggje for gjennomføring av avtalen og kontinuerleg læring og forbetring, skal partane ha ei avklara ordning for melding av avvik og uønska hendingar i høve til samhandling. Det skal også vere eit avtalt system for oppfølging av avvika og dei uønska hendingane i fagrådet og koordineringsrådet. Partane forpliktar seg til å implementere naudsynte rutinar i eigen organisasjon for å følgje opp dette systemet.» 

Fagrådet og koordineringsrådet sine oppgåver i høve til dette er omtalt slik:

Fagrådet:

«Vurdere meldingar om avvik og uønska hendingar som gjeld samhandling med tanke på læring og systemforbetring».

Koordineringsrådet:

«Drøfte rapportar om avvik og uønska hendingar som gjeld samhandlinga».

I 2013 vart det av koordineringsrådet nedsett ei arbeidsgruppe med to representantar frå Helse Førde, og to frå kommunane/KS. 
Konklusjon koordineringsrådet 22.11.12 (sak 15/12):

«Det vert sett ned ei arbeidsgruppe med to representantar frå kvar av partane som gjer ei nærare vurdering av føremålstenleg felles avviksordning og rapporteringsform. Partane oppnemner sine representantar så snart som råd. Frist for arbeidet vert sett til 01.03.13.»

Oppgåve

Arbeidsgruppa skal utarbeide eit samla framlegg til felles ordning for registrering og oppfølgjing av avvik og uønska hendingar som gjeld samhandlinga mellom partane. Denne ordninga skal kunne inngå som ein del av eit samla system for pasienttryggleik og kvalitet. Arbeidet skal ikkje omfatte vurdering av felles teknisk løysing. Det vil i regi av regionalt program i Helse Vest, «Støtte til samhandling», bli gjennomført eit prosjekt for å vurdere om det på sikt kan vere mogleg med eit felles IKT-basert meldesystem. Kommunane i regionen vil også vere representert i dette arbeidet. Arbeidsgruppa skal ta utgangspunkt i noverande tekniske løysingar og vurdere korleis ein kan oppnå ei mest mogleg rasjonell felles ordning for melding, registrering og oppfølgjing av avvik og uønska hendingar i tråd med måla for arbeidet. Ordninga skal vere enkel å nytte, og arbeidsgruppa skal vurdere tiltak for implementering og bruk av ordninga i helseføretaket og i alle kommunane. I arbeidet skal inngå ein definisjon av omgrepa «avvik» og «uønska hendingar». Det skal gjevast ein grunngjeven omtale av kva typar av hendingar som bør meldast.
Arbeidsgruppe 

Partane har oppnemnt desse medlemane i felles arbeidsgruppe:
· Rådmann Alf Olsen jr, Lærdal kommune
· Kommunalsjef Kirstin Bruland, Jølster kommune
· Rådgjevar Irene Barmen Hoel, Helse Førde
· Samhandlingssjef Vidar Roseth, Helse Førde
Gruppa konstituerer seg sjølv. KS og Helse Førde ivaretek sekretariatsfunksjonen etter nærare avtale. Medlemane i arbeidsgruppa representerer organisasjonane som har oppnemnt dei. Dette inneber at dei kommunale representantane representerer kommunane i fylket/KS og ikkje eigen funksjon eller enkeltkommunar. Medlemane frå Helse Førde representerer helseføretaket. Medlemane skal vektlegge å forankre arbeidet hos dei som dei representerer og syte for kommunikasjon med desse.

Det vart utarbeidd ei felles ordning for avvikshandtering innan samhandling, og utarbeidd ein rapport med handlingsplan/prioritering av tiltak som kom ut april- 2014.  

Oppdatert informasjon kring arbeidsgruppa 2019 

Det føreligg fortsatt ei arbeidsgruppe som har møtepunkt fleire gonger pr år. Ei av oppgåvene til denne gruppa er å halde dei regionale dagsamlingane kring avvik. Dette vart sist gjort i 2018, og ein planlegg no for nye samlingar 2020.

Medlemmane i arbeidsgruppa er endra, og arbeidsgruppa består no av følgande medlemmar: 

· Irene Barmen Hoel, rådgjevar Helse Førde

· Tone Holvik, samhandlingssjef Helse Førde. 

· Kirstin Bruland, kommunalsjef Jølster kommune. 

· Elin Sørbotten, samhandlingskoordinator kommunane S&Fj.

Spørsmålet gruppa stillar pr no er kva som vert viktig at vi jobbar med framover, korleis klarar vi å skape læring/endring som følgje av avvikshandteringa ?

Vurdering:

Arbeidsgruppa har fått følgande innspel frå helse og omsorgsutvalet:  

Helse og omsorgsutvalet ser utfordringar med at det er mykje dei same avviksmeldingane som går att, og kommunane opplever fortsatt i enkelte høve at ein ikkje får svar på sendte avvik. Det er viktig for kommunane at ein jobbar med og får på plass felles elektroniske løysingar på avviksmeldingar.  

Det må være ei openheit rundt avvika mellom føretak og kommunar begge vegar slik at ein kan skape læring for alle partar.  

Det pågår mykje prosjektarbeid rundt i organisasjonane, både kvar for seg, men også felles.  Helse og omsorgsutvalet er oppteken av at dei prosjekta som kan betre tenestene og føre til mindre avvik mellom kommune og HF må prioriterast som eit ledd i behandlinga av samhandlingsavvika. 

Møteplassar er viktig, og vi ser behov for og  ynskjer at ein opprettheld regionale dagsamlingar.  Eit ynskje er auka fokus i desse samlingane på korleis vi skal melde/svare på avvik, og gå meir inn og studere/arbeide med  case i staden for mykje statistikk. 

Avvika vert presentert i fagrådet. Helse og omsorgsutvalet ynskjer at ein i dette foraet også skal ha tydlegare og meir inngåande presentasjonar rundt dei avvika som går att  for å kunne skape endring og diskusjon rundt dei viktige avvika. 

Ved gjennomgang av avvik i samhandlingsfora kjem det fram at det også er mange kommunar som ikkje svarar på avvik melde frå Helse Førde.

Arbeidsgruppa stilte same spørsmålet til fagrådet den 12.09.19. Kva vert viktig at vi jobbar med framover, korleis klarar vi å skape læring/endring som følgje av avvikshandteringa?

Fagrådet hadde saka oppe til diskusjon i September- 19 og landa på følgande koklusjon: 

Randi: Kan du sette inn konklusjonen frå fagrådet her? 

Tilråding:

«Koordineringsrådet kjem med følgande innspel til vidare arbeid kring samhandlingsavvik ………………………» 
Vedlegg:
https://samhandling-sfj.no/wp-content/uploads/2017/04/Rapport-fr%C3%A5-arbeidsgruppe.pdf 

